, L
MOS HUMB ASGJE. .
VAKSINOU.

MBRO VETEN DHE TE TJERET -
PER NJE BOTE PA FRUTH.

Njé boté pa fruth éshté e mundur.

Zvicra mbéshtet aspiratén e njé eliminimi té fruthit né shkallé
botérore. Amerika Veriore dhe Jugore, Finlanda dhe Australia,
sot, falé vaksinimit, jané pa fruth. Vendet tjera skandinave,
por edhe disa vende aziatike, si Japonia, Tajvani ose Koreja
Jugore, jané né prag té eliminimit t& fruthit. Eshté kohé e
fundit gé edhe Zvicra ta eliminojé definitivisht fruthin.

Kush éshté me fruth, duhet té rrijé né
shtépi.

Fruthi éshté njé sémundje infektive tejet ngjitése. Pér

kété shkak, kush sémuremi nga fruthi, duhet té rrimé né
shtépi. Simptomat nga té€ cilat vuajmé me kété rast, jané té
pakéndshme. Pérpos késaj, mund té shfagen komplikime té
rénda. Kush bie né kontakt me njé pacient me fruth, duhet
té hyjé gjithashtu né karantiné, edhe po té jeté i vaksinuar
tashmé, ose po ta keté pérjetuar kété sémundje mé paré.
Qé nga casti i infeksionit, deri te shfagja e sémundjes, mund
té kalojné deri tre javé. Dhe gjaté késaj kohe ¢cdo individi
mund t'i shpétojé ndonjé gjé.

SEMUNDJA

C’éshté fruthi?

Shenjat e ftohjes, kollitja, pezmatimi i syve, temperatura dhe
njollat e kuge jané simptomat tipike té fruthit. Shpesh, ndér-
kaq, shfagen dhe komplikime, si pezmatimi i veshit t&¢ mesém,
né disa raste edhe pezmatimi i mushkérive dhe i trurit (ence-
faliti). Mund té mbeten dhe gjymtime té caktuara, ndérsa né
raste té rralla, fruthi mund té cojé deri né vdekje. Né rastin mé
té miré, pacienti do té jeté sérish i shéndoshé pas rreth pesé
ditésh.

A éshté fruthi njé sémundje fémijésh?
Jo. Kush nuk e ka pasur akoma fruthin, ose nuk éshté
vaksinuar kundér tij, mund té sémuret prej tij, pavarésisht
moshés. Pos késaj, tek té rriturit sémundja shpeshheré ka
rrjedhé mé té réndé, dhe paragiten akoma mé shpesh
komplikimet e lartpérmendura.

A éshté miré nése njé fémijé e kalon
sémundjen?

Jo. Fruthi nuk éshté njé sémundje e padémshme, dhe pérbal-
limi i tij nuk e forcon sistemin imunitar té fémijés. Pérkundra-
zi: pér javé té téra pas sémundjes sistemi imunitar mbetet i
dobésuar. Vaksinimi kundér fruthit shmang efektivisht vuajtjet,
komplikimet, géndrimet spitalore dhe rastet e vdekjes. Ai
pastaj mbron fémijét dhe individét tjeré me sistem té dobét
imunitar nga njé sémundje pér ta akoma mé té rrezikshme.
Njé fémijé i sémuré nuk bén té shkojé pér njé kohé té gjaté
né cerdhe, kopsht fémijésh apo né shkollé. Pér kété shkak,
né njé situaté té tillé kérkohet angazhimi i prindérve, pasi qé
kéta té fundit duhet té sigurojné pérkujdesjen e fémijés né
shtépi.

VAKSINIMI MBRON

Mos keni friké nga vaksinimi kundér
fruthit.

Vaksina kundér fruthit éshté né pérdorim qé prej 40 vitesh e
mé shumé dhe njé gjé éshté e qarté: ajo éshté e sigurt dhe
efektive. Vaksinimi imiton njé infeksion té natyrshém. Orga-
nizmi prodhon antitrupa té cilét mbrojné pérgjithmoné nga
kjo sémundje. Efektet e mundshme anésore, sipas rregullit,
jané té lehta dhe shumé mé té padémshme se sa veté sé-
mundja. Rekomandohet gqé doza e paré té jepet né moshén
12-muajshe, ndérsa doza e dyté midis 15 dhe 24 muajsh.
Té rinjté dhe té rriturit (Nga viti 1964 dhe mé pas) mund té
vaksinohen né ¢do kohé. Vaksinimi kundér fruthit realizohet
kryesisht i kombinuar me vaksinén kundér shytave dhe
rubeolés (Vaksinimi MMR). Vaksinimi MMR éshté i preferu-
eshém edhe né rastet kur ndonjéra prej kétyre sémundjeve
tashmé éshté pérjetuar ose kur éshté kryer tashmé vaksini-
mi kundér njérés nga kéto sémundje.

Pérse duhet vaksinuar kundér fruthit?
Fruthi shkakton rregullisht epidemi né Zvicér. Secili person

i pavaksinuar mund té infektojé persona té tjeré dhe késhtu
mund t'i rrezikojé ata gé nuk kané imunitet. Sidomos foshn-
jat, personat me sistem té dobésuar imunitar dhe shtatzénat
gé nuk zotérojné mbrojtje nga vaksinimi i méparshém ose
nga pérjetimi i méhershém i fruthit. Késisoj, vaksinimi kun-
dér fruthit i mbron edhe té tjerét.

Kontrolloni statusin tuaj te val_(sinimi_t.
Po té jeté e nevojshme, rivaksinohuni.

ten dhe té tjerét. Lajmérohuni

angazhimin tuaj mbroni Ve e
i llohuni né njé barnatore.

te mjeku/mjekja juaj ose késhi

PS. Pér té gjithé ata gé do té vaksinohen tani kundér fruthit,
vaksinimi MMR deri né fund té vitit 2015 do té jeté i liruar
nga franshisa (kjo vlen pér té gjithé personat nga viti 1964
e mé pas).



